
1. Heng thupui zinga i duh ber hmang hian Essay thumal 200 aia tlem lo ziak rawh. (10)

(a) Media hmasawnna hman tangkai.
(aw) Ei leh bara Mizoram intodelh theih dan tur.
(b) Khawpui bawlhhlawh sawngbawl dan \ha zawk.

2. Dam lo hruai turin New Delhi-ah i zin dawn a, Resident Commissioner, New Delhi hnenah ni 5
chhung atan Mizoram House-a room dilna lehkha ziak rawh. (10)

3.                  Hapta khat chhung hian ni hnih zel chu kan ngaihtuah hah ngai hauh loh, rilru tihbuai nana
kan hman, \ul hauh lo tak meuh a awm a; chumi a pakhat zawk chu NIMIN a ni. Kan thil tihsual
zawng zawng leh kan rilru hahna te, kan hrehawmna leh kan tuarna te, kan thaw-ipikna leh kan rumna
zawng zawng te, a tiha kan tihpalh te chenin nimin chuan mual a liampui ta. Omaran, “Lungchhira
luaithli nûl chung pawhin ngaiin au mah la, an liam zo ta,” a tih ang chiah hi a ni a, khawvel mittui zawng
zawng leh sum leh pai zawng zawng pawhin nimin chu a au kir zo tawh lo. Nimin chu kan thu hnuaiah
a awm tawh lo va, chuvangin nimina kan thil tih tawh kha chu engti kawng mahin kan sût leh thei tawh
lo va, kan \awng tawh hnu zawng zawngte pawh chu tui baw hnu ang chauh a ni a, kan rût leh thei
tawh reng reng lo. Chatuan kawngkhar panin nimin chuan min liamsan tawh a, eng anga nasa pawhin
au mah ila kan auh kir zawh dawn tawh chuan loh avangin i ngaihtuah duh ting lo mai teh ang. A liam
liamin lo liam mai mai teh se.

A dang pakhat, rilru tihhah nana kan hman, \ul hauh lo bawk chu NAKTUK a ni. Naktuk ni
chu eng angin nge a lo chhuah dawn kan hre rêng rêng lo. Lawmna nge min rawn thlen dawn a,
lungngaihna tih hriatna chu tin hang tiat pawh kan nei lo. Naktuk ni chu a chhuak dawn tih zawng kan
hre na meuh mai; amaherawhchu, hlimna ropui tak nen nge a lo chhuah ang a, chhum dum chhahpui
nen tih chu kan hriat loh miau avangin rilru tihhah nana kan lo hman a \ul hauh lo. Naktuk chu kan
kutah a la awm rih lo a ni.

Tichuan, ni khat chauh kan rilru kan senna tur leh kan ngaihtuah tak tak ngai chu a awm ta a;
chu chu VAWIIN a ni. Mihringte hian \ul lova rilru sen a, thil \ul lo lungkham kan chin avang hian kan
nun hi kan tihah a, mahni leh mahni phurrit kan insiam chawp \hin a ni. Mi ropui tak tak te, mi fing tak
tak te, mi awm khauh pui pui te pawh hi phurrit thuah thum – nimin phurrit leh vawiin phurrit leh
naktuk phurrit phur kawp vek zo an awm ngai lo. Mihringte hian kan vawiin phurrit baka phurrit chi
hnih – nimin phurrit leh naktuk phurrit kan inphurh chawptir \hin avang hian a ni, kan nguia kan chauh
\hin ni. Nimina kan thil tihsual avanga inchhirna leh pawi tihna te, naktuka kan chunga thil lo thleng
‘mai thei’ hlauh hlawpna hian min tichi-ai a, kawng min botir \hin a ni. Mi \henkhat, \ul hauh lova rilru
sen chiam chiam ching mite leh mi dawihzep zual, nimina an thil lo tihsual avanga tawpintai awm lêk
lova inchhir a, naktuka an chunga harsatna lo thleng tur lo suangtuah lâwk vak vak a, chu’ng harsatnate
chu mihringin a chang chuan kan tawh tur rêng a nih hre ngam lo khawpa dawihzepte chuan anmahni

nunna hial te pawh an la duh mai \hin. Chungte tan chuan khawvel hi \ah leh ha \hialna ram tak zet a
ni.

A chunga thu tarlan takte khi ngun takin chhiar la, heng zawhnate hi chhang rawh:

(a) Tui baw hnu ang chauh kha eng nge ni? (1)

(aw) Kan nguia kan chauh \hinna chhante kha eng nge? (2)

(b) Rilru tihhah nana hman \ul lo chu eng nge? (2)

(ch) Tute tan nge khawvel hi \ah leh ha \hialna ram tak zet ni \hin le? (3)

(d) Engin nge kawng min botir \hin? (2)

4. (AW) Heng hla thute hi hrilhfiah rawh: (4×1=4)

(i) pan lai

(ii) riah rûn

(iii) khartung

(iv) thinlai hnîm

(B) Heng hla thute hi \awng tluang pangngaiin dah rawh: (3×2=6)

(i) Sirva lêng zai vawr lo;

Hring ânka sakhmel tawn tur i awm si lo.

(ii) Aw, par tin nungcha leh hring nun chen hian;

An ral leh \hin ni rei lêng thei lo hian.

(iii) Zo tui thiang, luang zêl la;

Kawrvâi chhun rawh.

5. A hnuaia thute hi a dik lo lai tidikin ziak chhuak rawh: (5×1=5)

(a) Kan ramah hian ring lotu an tam khawp mai.

(aw) Nachinah rei lo te ruah a sur.

(b) Mawiin pangpar a nei ngah lutuk.

(ch) Tui a harsa lutuk a, kan in su khât khawp mai.

(d) |hutna chang lo zawng kha han ban phar teh u.

6. Hengte hi hrilhfiah rawh: (5×1=5)

(a) Se bo hnua se kawng khar ang.

(aw) |awngkam \hain sial a man.

(b) Kawi pawh a kawm a \hat leh a rah a \ha.

(ch) Vawkpui inbual ang.

(d) A rana rana lo.

 * * * * * * *


